
					Gwirwyd y dudalen hon

JOHN DAVIES.





MYFYRDODAU IOAN AP DEWI,




Athraw Ysgol Gymraeg yn Llanrhaiadr ym Mochnant, wedi
iddo glywed y newydd am y ddaeargryn yn Peru, y pryd y
llyngcwyd dwy dref enwog, sef Cusco a Curto, y gyntaf
yn cynnwys o gylch 58,000 o drigolion, a'r olaf oddeutu
35,000.




PA beth yw'r swn terfysglyd

Sy'n dod o ddydd i ddydd?

Rhyw fawrion newydd bethau

Yn amryw fannau sydd;

Terfysgoedd tân a dyfroedd,

Elfennau croes eu rhyw,

O fewn i Natur eang:

Sy'n dangos gallu Duw.



Yn nhiroedd y gorllewin

Fe grynnodd daear fawr,

Dwy ddinas fawr ac enwog

I'r dyfnder aeth i lawr,

Er distryw dinas Lisbon

Ni chlywsom beth o'r fath,

Rhyw filoedd aeth o ddynion

I'r gwaelod erchyll caeth.



Nid hir sydd er pan glywsom

Am hen Vesuvius syn,

Ei derfysg fawr arswydus,

A swn ei ddaear gryn;

